
masih kéto. Boenga tekén donné ané ngoeda-ngoeda, apa

boewin boewahné melah pesan anggon lalab, wijadin lablab

anggon djoekoet. Di Djawa pemoela-moelaan teboen anaké

lijoenan mepagehan baan poenjan toewi. Memoela pagehané

sebarengan tekén memoela teboené. Ané poelana batoen

toewiné ané soeba wajah toer toeh. Poenjan toewiné énggal

pesan gedé. Kerana anaké di Djawa lijoenan mepageh baan

poenjan toewi, wiréh lijoe goenanné, énggal gedénné, toer

ngetisin pemoela-moelaan.



10. KITAKAN.




Kitakan poenika kekarjanin antoek tanah. Tanah poenika

ketoembeg doemoen, raris mem antoek toji, soewénipoen

awengi. Jéning tanahipoené kaonan, ring mekarja loeloch

poenika adoekin oot pesak, miwah tain banténg, kebo wijadin

tain koeda. Genahé ngeloeloeh ring bangbangé. Sesampoenné

awengi tanah patjang loeloeh poenika memem, béndjangné

adoekang antoek tambah toer djekdjekang, mangda dados

dekdek tanahé sané pesak-pesak, kalih batoe miwah djelidjih-

ipoené kekaonang. Woes ngadoekang, loeloeh poenika deg-

degang doemoen soewénipoen awengi. Béndjangné raris

poelang ring penjangkaan kitakan poenika. Ring mekiréné

moelang, loeloehé ring bangbangé bebehin antoek aon mesidi.

Natah pengitakané taler sapoenikajang, mangda tan wénten

neket kitakan poenika ring natah pengitakané. Penjangkaané

asiki medaging kitakan patpat wijadin lelima. Jéning kitakané

sampoen ijasan, boengkah, raris kerikin, bibih kalih boetjoe

boetjoenipoené keni betjik, basangipoené taler kerikin mangda

dados rata, raris genahang, dabdabang noempoekang, mangda

gelis toeh. Sesampoenné betjik toehipoené, kala irika waoe

dados anggén témbok. Wénten malih kita sane ketoendjoel

ngantos lebeng, kewastanin ,,bata”. Bata poenika roepan-

ipoen barak, sané betjik lebengipoen; poenika jén anggén

témbok, banget kerengan ring témboké sané antoek kitakan

